
PARLAMENTO NACIONAL DE TIMOR-LESTE
Comissdo de Financas Publicas

RELATORIU FISKALIZASAUN IHA MUNISIPIU ERMERA

I. ENKUADRAMENTU LEGAL

Komisaun Finansas Publikas Parlamentu Nasional, hala’o fiskalizasun bazeia ba art2.92°, 95°, n.° 3
alinea e), kombinadu ho art®. 145.° n.°3) Constituicdo da Republica Democratica de Timor-Leste,
no mos bazeia ba art® 35°linea c), kombinadu ho art®79° alinea f) Regimento do Parlamento

Nacional.

I1. OBJETIVU

Bazeia ba artigo hirak ne’ebe refere iha leten, Komisaun Finansas Publikas, wainhira define
atividades iha Plano A¢do Anual inklui mos vizita ba Municipios ho karater fiskalizasaun atu
kontinua akompanha, monitoriza no fiskaliza ezekusaun OGE tinan 2018 hodi kompara ho
ezekusaun I* trimestre 2019. Nune’e iha loron 27 to’o 28 fulan junho tinan 2019 Komisaun
Finansas Publikas hala’o vizita ba Municipio Ermera atu hatene progresu no problema ne’ebe
ezekutivu sira hasoru wainhira implementa programa Governo tuir Plano Agdo Anual ne’ebe

Governo tinan-tinan aprezenta ba Parlamentu Nasional lori husu aprovasaun.




I11. KOMPOZISAUN

Membros Komisaun Finansas Publikasne’ebe vizita Municipiu Ermera kompostu husi Deputados

na’in sanulu (10) akompanha husi tekniku 2, jornalista TV-TL 2 inklui motorista hanesan tuir mai

ne’e:

1. Deputada Maria Fernanda Lay : Prezidente e Xefe Delegasaun
2. Deputada Rosalina Ximenes : Vise-prezidente
3. Deputado Anténio M. N. Amaral Tilman . Sekretariu

4. Deputado Silvino Adolfo Morais : Membro

5. Deputada Maria Angelica R. da C dos Reis : Membro

6. Deputada Nélia Soares Menezes : Membro

7. Deputada Noémia Sequeira : Membro

8. Deputado Duarte Nunes : Membro

9. Deputada Maria Terezinha Viegas : Membro

10. Deputada Maria Angelina Lopes Sarmento : Membro

11. Afonso Cassiano Ramos : Tekniku

12. Aires Francisco Cabral :Tekniku

V. PROGRAMA DURANTE VIZITA FISKALIZASAUN

Delegasaun realiza audiensia iha salaun Administrasaun Municipiu Ermera ho entidades hanesan:

Prezidente Autoridade Munisipiu, membro KDD, Diretores linha Miniteriais, ADN no PNDS.




V. REZULTADU FISKALIZASAUN

Audiensia
Presidente Autoridade Municipio Ermera: Bemvindo no agradadese ba Prezidente Komisaun
Finansas Publikas ho membro sira tanba bele hare no rona direitamente kona ba execugdo no

dificuldades servisu autoridades municipal nia.

Prezidente Komisaun Finansas Publikas: Objetivu husi vizita fiskalizasaun iha Munisipiu
Ermera atu rona preokupasaun sira liu-liu konaba ezekusaun orsamentu tinan 2018 ho I trimestre
tinan 2019 nian ne’ebe transfere ona ba Autoridade Munisipal, PNDS, Agrikultura, Obras Publika.
Komisaun nia kna’ar iha vizita fiskalizasaun ne’e atu rona, hare besik liu tan no foku liu ba

ezekusaun Orsamentu Jeral Estadu (OGE) nian nebe aloka ba Munisipiu.

Diretor Administragdo Finangas: Implementasaun sistema free balance ne’ebe foun presiza
adaptasaun no kapasitasaun ba tekniku sira. Difikuldades ne’ebe infrenta mak hanesan iha rekursu
tekniku operasaun ema nain hat (4) deit. Taxa de execucdo husi autoridade Municipio Ermera mak
hanesan tuir mai ne’e:

5.1. Ano fiscal OGE 2019

Codigo | Categoria Orgamento Alocacéo Execucéo Percentagem de execucao
01 Salario e Vencimento $1.193,000.00 | $404,566.84 33.91%
02 Bens e Servicos $1,405,000.00 | $616,235.01 43.86%
03 Transferencia $687,000.00 | $340,098.00 49.50%
03 Capital Menor $11,000.00 $10,153.84 92.31%
Total $3,296,000.00 | $1,371,053.69 41.60%
5.2. Ano fiscal OGE 2018
Codigo | Categoria Orcamento Alocacéo Execucéo Percentagem de execucao
01 Salario e Vencimento $903,910.00 | $840,051.00 92,93%
02 Bens e Servicos $1,009,796.00 | $692,788.13 68.60%
03 Transferencia $875,987.00 | $677,666.00 77.36%
Total $2,789,693.00 | $2,210,505.13 79.23%




Ponto Vocal PNDS: Orsamentu ba programa PNDS husi OGE 2019 hamutuk $ 1, 178, 018
dolares. Husi total ne’e aloka kustu operasional hamutuk $ 267,030 délares hodi halo preparativu
ba atividade suku 52, no aloka orgamento ba atividade fiziku hamutuk $ 910,988 dolares ba suku
24. Ezekusaun orsamentu ba atividade PNDS to’o iha fulan junho tinan 2019 ne’e atinji ona
45,3%. Osan restu husi atividade PNDS hela iha konta bankaria suku nian hodi uza ba projetus

tinan tuir mai.

Dificuldades ne’ebe tekniku sira enfrenta mak hanesan:
= Laiha orsamentu manutensaun ba mékina bé-mos, tanba dala ruma tinan ida ka rua deit
maékina a’at fali ona;
= Rekursu Humanus; iha tekniku na’in 6 ne’ebe koloka ba postu ida ema ida hodi halo

akompanhamentu ba servisu;

Informasaun husi Presidente Autoridade Municipio Ermera: lha parte Agricultura; ne’e sai
fator importante tamba ho servisu rehabilitasaun kafe kada tinan sa’e ba 500 hektares. Tuir grafika
kafe tu’un tamba produsaun tinan ida dala ida deit. Husi parte hortikultura komunidade sira
komesa kuda viveirus ma’ek ho baunilha. Agora Ermera sai fornecedor bambu’u. No iha parte
eletrecidade kuaze 80% comunidade sira hetan ona asesu energia no sei falta suku balun mak sei

iha problema també dezintedimentu entre kompanhia local sira.

Reprezentante PDIM: Autoridade Munisipal Ermera hetan alokasaun orsamentu ba programa
PDIM husi orsamentu jeral Estadu 2019 hamutuk $ 1,115,230 dolares. Husi total ne’e hodi
finansia ba projetu retensaun/reapropriasaun iha hitu (7) no projetu foun sia (9) ne’ebe konsentra
ba rehabilitasaun jardim, eskola no sede suku. Ezekusaun orsamentu ba atividade PDIM to’o iha

fulan junhu foin mak atinji 6%.

Diretor Obras Publikas: Durante ne’e obras publikas nia kna’ar atu apoiu tekniku iha areas rurais
maibe laiha edificio, transportes no computador hodi halao atendimento ruma, no iha parte seluk
menus recursos humanos tanba iha deit Diretor no tékniku ida, konaba orsamentu ne’e laiha.
Tanba ne’e hato’o ona ba iha Ministério maibe tinan 2020 ministerio bele tau orsamentu ruma para

bele hala’o controlo de cheios no sosa ekipamentus pezadus.




VI.

KONKLUZAUN

lha vizita fiskalizasaun ne’e Komisaun Finanasas Publikas hasai konluzaun hanesan tuir mai:

VII.

Munisipiu Ermera hetan alokasaun OGE ne’ebe ho montante ki’ik maibe makina estadu
la’o nafatin;

Orcamento ba capital menor konsentra iha Nasional ne’ebe difikulta atendimentu publiku
ba nesesidades urjente komunidade sira nian wainhira akontese dezastres naturais hanesan
rai monu no ai tohar hodi taka dalan;

Sistema Free Balance la’o ladun diak hodi dificulta ezekusaun no recursos humanus
ne’ebe servisu iha sistema ne’e limitadu;

PNDS halo projetu bazeia ba plano no agdo comunidades nian, tanba ne’e iha tinan 2018
tékniku sira halo kanalizasaun bé-mos ba komunidade nia uma, hodi bele aumenta
rendimento populacdo nian hanesan kuda modo no hakiak ikan;

Obras Publikas, durante ne’e laiha facilidades hodi hala’o servisu, menus recursos tanba
iha deit Diretor ida no tékniku ida deit, laiha edifisiu, laiha komputador, laiha transporte,
laiha ekipamentu pezadu atu atende necessidade komunidade sira bainhira iha desastre

ruma.

REKOMENDASAUN

Komisaun Finansas Publikas hato’o rekomendasaun mak hanesan tuir mai:

a.

Husu ba Governo atu aloka orsamentu tuir necessidade Munisipiu Ermera nebe propoin iha
OGE para makina estadu la’o diak liu tan hodi halo atendimento ba povu iha municipio
Ermera;

Husu ba Governo atu halo transferensia capital menor ba iha Munisipiu hodi atende ba
necessidades urjente kuandu akontese dezastre naturais ruma;

Husu ba Governo atu aumenta rekursu humanu tuir necessidade municipio nian no fo
formacéo tékniku liu husi kapasitasaun iha area operacao ba Sistema Free Balance;

Husu ba Governo atu tau orsamentu manutensaun ba iha PNDS hodi halo manutencéo ba
transportes no makina bé-mos nian hodi nune’e facilita servisu comunidades nian hodi bele
consumo no halao servisu hanesan ema agricultores;

Husu ba Governo atu halo recrutamento baseado ba necessidades municipio nian no kria

kondisaun servisu atu nune’e bele corresponde ba servisu linhas ministeriais iha municipio




hodi nune’e labele dificulta ba servisu municipal nian;

f. Husu ba Governo hodi hari edificio Autoridade Muncipal e Obras Publicas nian iha
municipio Ermera ho nia facilidade no recursos humanos hanesan ho municipio seluk hodi
nune’e bele atende necessidade komunidade sira bainhira iha desastre ruma.

VIilIl. APROVASAUN

Relatdriu ne’e diskuti no aprova iha reuniaun Komisaun Financas Publicas, iha loron 24 fulan

janeiro, tinan 2020, ho votus 7 a favor, 0 kontra no 0 abstensaun husi Deputados prezente.

Relatora,

Deputada Maria Terezinha Viegas

Presidente da Commisséo das Finangas Publicas,

Deputada Maria Fernanda Lay




